ՏԵՂԵԿԱՆՔ
«Շահումով խաղերի, ինտերնետ շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարքներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը հաստատելու մասին»  ՀՀ կառավարության որոշման նախագծի վերաբերյալ
«Շահումով խաղերի և խաղատների մասին» Հայաստանի Հանրապետության օրենքի 6-րդ հոդվածի 2-րդ մասի բ2)-րդ և և 2.1.-րդ մասի ա1-րդ, բ4-րդ կետերի համաձյան նախասրահում իրականացնում է Հայաստանի Հանրապետության կառավարության սահմանած կարգով` մեկ միլիոն Հայաստանի Հանրապետության դրամից ավելի գործարքներ իրականացնող հաճախորդների նույնականացման, տվյալների շտեմարանի ստեղծման և պահպանման աշխատանքները:
Կազմակերպչի կողմից հաճախորդի նույնականացում իրականացվում է միայն «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքով (այսուհետ` Օրենք) 6-րդ հոդվածի 4-րդ մասի 2-րդ կետով նախատեսված դեպքերում (խաղանիշերի գնում, խաղադրույքների կատարում, շահումների վճարում կամ տրամադրում, նախորդ երեքի հետ կապված ֆինանսական գործարքների կատարում՝ 1 միլիոն Հայաստանի Հանրապետության դրամը գերազանցող որևէ գործարքի (փոխկապակցված միանգամյա գործարքների) մասով (բացառությամբ փողերի լվացման կամ ահաբեկչության ֆինանսավորման կասկածների առկայության, որի դեպքում հաճախորդի պատշաճ ուսումնասիրությունն իրականացվում է անկախ գումարային սահմանաչափից):  
Օրենքի 3-րդ հոդվածի համաձայն.

 փոխկապակցված միանգամյա գործարքները միևնույն կողմի մասնակցությամբ միատեսակ բնույթի միանգամյա գործարքներն են, որոնք կատարվում են 24 ժամվա ընթացքում.

 գործարար հարաբերությունը հաշվետվություն տրամադրող անձի կողմից հաճախորդին մատուցվող պարբերական ծառայություններն են, որոնք չեն սահմանափակվում մեկ կամ մի քանի միանգամյա գործարքներով: Գործարար հարաբերությունը չի ներառում հաշվետվություն տրամադրող անձի այն գործունեությունը, որի շրջանակներում հաշվետվություն տրամադրող անձը սեփական կարիքների համար իրականացնում է տվյալ տեսակի հաշվետվություն տրամադրող անձանց համար օրենքով սահմանված գործունեությունից տարբեր այլ գործունեություն:
Նախագծով սահմանվում է շահումով խաղերի և խաղատների կազմակեր​պիչ​ների կողմից մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման, տվյալների շտեմա​րանի ստեղծման և պահպա​ն​ման կարգը:
Նախագծով նախատեսվում է.

1. Կազմակերպչի կողմից մեկ միլիոն դրամից ավելի գոր​ծարք​ներ իրականացնող հաճախորդի նույնականացմանը Օրենքով սահմանված պահպանման ենթակա տեղեկությունները (ներառյալ` փաստաթղթերը) պետք է հաշվառվեն և պահպանվեն տվյալների շտեմարանում:  
2. Մեկ միլիոն դրամից ավելի գոր​ծարք​ներ իրականացնող հաճա​խորդ​ների նույնակ​ա​նացման տվյալների շտեմարանում պահվող տեղեկությունները պետք է առնվազըն ներառի յուրաքանչյուր հաճախորդի վերաբերյալ հետևյալ տեղեկությունները.

· մեկ միլիոն դրամից ավելի գոր​ծարք​ներ իրականացնող հաճա​խորդի անունը, ազգանունը, քաղաքացիությունը, հաշվառման հասցեն (առկայության դեպքում), ծննդյան տարին, ամիսը, ամսաթիվը, վայրը, անձը հաստատող փաստաթղթի սերիան, համարը, տրամադրման տարին, ամիսը, ամսաթիվը,  հաճախորդի բնակության վայրը, ինչպես նաև օրենքով սահմանված այլ տեղեկություններ: Իրական շահառուի առկայության դեպքում՝ ներկացվում են իրական շահառուի վերաբերյալ համապատասխան տեղեկությունները. 
· գործարքի կամ կամ գործարար հարաբերության նկարագրություն, գործարքի կատարման կամ գործարար հարաբերության հաստատման ամսաթիվը, իրականացված գործարքի  եղանակը (կանխիկ, անկախիկ), գումարի չափը,  գործառնության տեսակը (Խաղանիշերի գնում, Խաղադրույքի կատարում, շահումի վճարում կամ տրամադրում, նշված երեքի հետ կապված ֆինանսական գործարք) շահումով խաղի տեսակը (մեքենայացված խաղ, կենդանի խաղ), հաճախորդի` միավոր ժամանակահատվածում (կատարվում են 24 ժամվա ընթացքում) տարբեր գործարքներով շրջանառող միջոցների աղբյուրները, շարժը և ծավալները, հաճախորդի եկամուտների և ունեցվածքի աղբյուրների վերաբերյալ տեղեկություններ, հաշվեհամարի և հաշվի շարժի վերաբերյալ տվյալները, ինչպես նաև գործարար թղթակցության տվյալները:

· ներպետական և միջազգային գործարքների կամ գործարար հարաբերությունների վերաբերյալ բոլոր անհրաժեշտ տվյալները (ներառյալ՝ հաճախորդի (և գործարքի մյուս կողմի) անունը, հաշվառման հասցեն (առկայության դեպքում) և բնակության (գտնվելու) վայրը, գործարքի բնույթը, կատարման ժամկետը, գումարը և արժույթը, առկայության դեպքում նաև՝ հաշվի տեսակը և հաշվեհամարը), որոնք բավարար կլինեն տվյալ գործարքի կամ գործարար հարաբերության ամբողջական պատկերը վերականգնելու համար:
Ներպետական և միջազգային գործարքների կամ հարաբերությունների օրինակներ
Էլեկտրոնային փոխանցմամբ անհատական հաշվի համալրում.

Այս  դեպքում հաճախորդի անհատական հաշիվը համալրվում է տեղական կամ  արտասահմանյան որև է ֆինանսական հաստատությունից կատարված էլեկտրոնային փոխանցումով, ինչից հետո հաճախորդը կարող է ազատ տնօրինել իր հաշվի մնացորդը, այդ թվում՝ գրեթե կամ ընդհանրապես չխաղալով եւ հաշվի համալրումից որոշ ժամանակ հետո դրա մնացորդը կանխիկացնելով: 

Անդրսահմանային անհատական հաշիվների օգտագործում.

Խաղատնային ցանցերն առաջարկում են այնպիսի անհատական հաշիվների բացում եւ սպասարկում, որոնց դեպքում, օրինակ, հաճախորդը «Ա» երկրում գտնվող խաղատանն իր անհատական հաշիվը համալրելով կարող է «Բ» երկրում գտնվող՝ ցանցի անդամ խաղատանն օգտագործել խաղային արժեկիրներ ձեռք բերելու, ինչպես նաեւ կանխիկացնելու համար: 
Հաճախորդի անհատական հաշվից կատարվում են (երկրից դուրս) փոխանցումներ կամ հետ ստացումներ. 

